
КИРИШ (фалсафа доктори (РhD) диссертацияси аннотацияси) 

Диссертация мавзусининг долзарблиги ва зарурати. Жаҳонда тобора 

кескин тус олаётган глобал иқлим ўзгариши, дунё аҳолиси сонининг ўсиш 

тенденцияси сақланиб қолаётганлиги, ресурслар чекланганлиги ҳамда турли 

сиёсий ва экологик инқирозлар шароитида мамлакат озиқ-овқат хавфсизлигини 

таъминлаш, инсонларни ушбу маҳсулотлар билан миқдор ва сифат жиҳатдан, 

хусусан экологик тоза органик маҳсулотларга бўлган эҳтиёжларини қондириш 

масаласининг яна кескинлашишига олиб келмоқда. Ушбу жараёнда маҳсулот 

(товар, хизмат) ишлаб чиқариш, истеъмол бозорларини эгаллаш, улардаги кучли 

рақобат таъсирларига мослашиш, қишлоқ хўжалиги тармоқларини инновацион 

ривожлантириш истиқболларини белгилаш ва шу каби муаммоларни ҳал этишга 

қаратилган илмий изланишлар олиб бориш зарурияти вужудга келади. Шу боис, 

дунёда “... қишлоқ хўжалиги тармоғига замонавий технологиялардан 

фойдаланиш ҳажмини 4,8 млрд. АҚШ долларга ошириш прогноз қилинган”1. 

Бундан мақсад тармоқлар ресурс салоҳиятидан инновацион фойдаланиш, уларни 

иқтисодий ривожланиш йўналишларига мос башорат қилиш, бозор шароитида 

маҳсулот (товар, хизмат)ларнинг ишлаб чиқариш-иқтисодий самарадорлиги ва 

рақобатбардошлигини оширишга қаратишдан иборатдир. 

Қишлоқ хўжалиги маҳсулотлари ишлаб чиқариш ва уни истиқболларини 

баҳолаш бўйича дунёнинг нуфузли илмий тадқиқот институтлари ва 

муассаларида қатор тадқиқотлар олиб борилмоқда. Хусусан, қишлоқ хўжалиги 

маҳсулотларининг жаҳон озиқ-овқат бозоридаги рақобатбардошлигини 

таъминлашнинг иқтисодий механизмларини такомиллаштириш, иқтисoдиёт 

тармoқларини мақбул жoйлаштириш ва ихтисoслаштириш oрқали мамлакатнинг 

халқарo бoзoрдаги етакчилиги ва рақoбатбардoшлигини таъминлаш, янги 

технoлoгиялар ва интенсив усулларни кенг татбиқ этиш oрқали меҳнат 

унумдoрлигини oшириш, маҳсулот нобудгарчилиги даражасини баҳолаш, 

ҳудудларни табиий-иқлим шароитидан келиб чиққан ҳолда экинларни 

жойлаштириш, қишлoқ хўжалиги тармoқларини ривoжлантиришнинг истиқбoл 

параметрларини ишлаб чиқиш, тармоқда рақамли электрон платформалар 

ташкил қилиш ва ривожлантиришга қаратилган илмий-тадқиқот ишлари шулар 

жумласидандир. 

Ўзбекистонда қишлоқ хўжалигини таркибий, ташкилий-иқтисодий ислоҳ 

қилиш чора-тадбирларига қарамасдан мавжуд имкониятлардан фойдаланиш 

даражаси иқтисодий ривожланган давлатларга нисбатан пастлигича қолмоқда. 

Шунинг учун инсон организми учун зарур витаминлар ва турли 

микроэлементларга бой, шунингдек, пахта ва дон экинларига қараганда йил 

давомида 2-3 марта ҳосил олиш, қайта ишлаш корхоналарини хомашё билан 

таъминлаш, қолаверса, чорва моллари учун озуқа сифатида фойдаланиш мумкин 

бўлган поя-барглар ва чиқитлар олиш борасида кенг имкониятлар яратувчи мева-

сабзавотчиликни ривожлантириш ва ҳудудлар шароитларига мос жойлаштириш 

каби муаммоларнинг амалий ечимларини топишни тақозо этмоқда. Шу 

жиҳатдан, мазкур тармоқни истиқболли ривожлантириш йўналишларини илмий-
                                                           
1 https://www.statista.com/markets/421/topic/495/f 

амалий асослаш, хусусан, жаҳон озиқ-овқат бозоридаги рақобат шароитида 

қишлоқ хўжалиги маҳсулотлари, айниқса, экспортбоп мева, узум ва сабзавот 

маҳсулотлари ишлаб чиқариш ва экспорт ҳажмини башорат қилиш каби 

муаммолар ечимларини топиш қишлоқ хўжалиги тармоғининг истиқболдаги 

долзарб йўналишларидан ҳисобланади.  

Ўзбекистон Республикаси Президентининг 2017 йил 10 октябрдаги ПҚ-

3318-сон “Фермер, деҳқон хўжаликлари ва томорқа ер эгалари фаолиятини янада 

ривожлантириш бўйича ташкилий чора-тадбирлар тўғрисида”ги, 2021 йил 15 

декабрдаги ПҚ-52-сон “Мева-сабзавотчилик соҳасини давлат томонидан қўллаб-

қувватлаш, тармоқда кластер ва кооперация тизимини янада ривожлантириш 

чора-тадбирлари тўғрисида”ги, 2023 йил 2 августдаги ПҚ-257-сон “Қишлоқ 

хўжалиги соҳасига рақамли технологияларни жорий қилиш чора-тадбирлари 

тўғрисида”ги қарорлари, 2019 йил 23 октябрдаги ПФ-5853-сон “Ўзбекистон 

Республикаси қишлоқ хўжалигини ривожлантиришнинг 2020-2030 йилларга 

мўлжалланган стратегиясини тасдиқлаш тўғрисида”ги, 2022 йил 28 январдаги 

ПФ-60-сон “2022-2026 йилларга мўлжалланган янги Ўзбекистоннинг тараққиёт 

стратегияси тўғрисида”ги фармонлари ҳамда бошқа меъёрий-ҳуқуқий 

ҳужжатларда белгиланган вазифаларни амалга оширишга муайян даражада 

хизмат қилади.  

Тадқиқотнинг республика фан ва технологиялари ривожланишининг 

устувор йўналишларига мослиги. Диссертация иши фан ва технологиялар 

тараққиётининг I. “Демократик ва ҳуқуқий жамиятни маънавий-ахлоқий ва 

маданий ривожлантириш, инновацион иқтисодиётни шакллантириш”нинг 

устувор йўналишларига мувофиқ бажарилган. 

Муаммонинг ўрганилганлик даражаси. Қишлоқ хўжалиги, хусусан мева-

сабзавотчилик тармоғини барқарор ривожлантириш истиқболларини 

баҳолашнинг илмий-назарий асослари хорижлик олимлар D.Byerlee, Adeel R.A., 

О.А.Бурянона, М.М.Бутакова, И.Ф.Хицков 2 каби хорижлик олимлар томонидан 

тадқиқотлар олиб борилган. Мамлакатимизда эса мева-сабзавотчилик тармоғини 

ривожлантиришнинг ташкилий-иқтисодий асосларини такомиллаштириш ҳамда 

қўшилган қиймат занжирини ривожлантириш асосида тармоқ самарадорлигини 

оширишга қаратилган муҳим илмий-услубий ва амалий аҳамиятга молик 

тадқиқотлар Ў.П.Умурзаков, Қ.Чариев, И.Рустамова, Б.Джураев, С.Эшматов, 

Ш.Муродов, М.У.Ачилов3 каби олимлар томонидан амалга оширилган. 

                                                           
2 Byerlee D., de Janvry A., Sadoulet E. Agriculture for Development: Toward a New Paradigm/Annual Review 

of Resource Economics. 2009. Vol. 1(1). PP.15-20.; A.Adeel. Organizational democracy and employee 

outcomes: The mediating role of organizational justice. Business Strategy & Development 2019.; 

О.А.Бурянона. Прогнозирование развития сельского хозяйства района на среднесрочную 

перспективу”: дисс. ... авт. к.э.н. – Воронеж, 2007.; Бутакова М.М. Экономическое прогнозирование: 

методы и приемы практических расчетов. М.: КНОРУС, 2018. – 168 с.; И.Ф.Хицков и др. Методические 

подходы к разработке прогнозных моделей развития сельскохозяйственного производства ЦЧР РФ / 

//– Воронеж: ГНУ НИИЭОАПК ЦЧР РФ, 2014. – 64 с. 
3 Ў.П.Умурзаков, С.Эшматов. Мева-сабзавотчилик қиймат занжирида вертикал ва горизонтал 

интеграциянинг ахамияти. //“Молиячи маълумотномаси”, №8(68). 2017.; Қ.А.Чариев, Азизов Ш.Ю. 

Деҳқон хўжаликларида қўшилган қийматни яратиш ва оширишнинг ташкилий-иқтисодий асослари. 

(Монография) – Т.: “Oltin qalam nashriyoti” нашриёти. 2023. – 140 бет.; И.Б.Рустамова ва бошқ. Аграр 

сиёсат ва озиқ-овқат хавфсизлиги. Ўқув қўлланма. – Т., 2016. – 290.; Джураев Б. Қишлоқ хўжалигида 

https://scholar.google.com/scholar?oi=bibs&cluster=3693726996663163118&btnI=1&hl=en
https://scholar.google.com/scholar?oi=bibs&cluster=3693726996663163118&btnI=1&hl=en

Бироқ, жаҳон озиқ-овқат бозори сегментларида тоборо кескин тус олаётган 

рақобатлар таъсирини эътиборга олган ҳолда, республикада мева-сабзавот 

маҳсулотлари етиштириш ва аҳоли истеъмолидаги ҳажмлари бўйича бозор 

сиғимини тўғри баҳолаш, унда шаклланадиган нархларнинг мавсум ва вақт 

омилларининг таъсирида ўзгариш динамикасини башоратлаш, қишлоқ хўжалиги 

тармоқлари, жумладан, мева-сабзавотчилик соҳасига илғор рақамли 

технологияларни жорий этиш, унинг мамлакатимиз иқтисодиётини 

рақамлаштириш шароитидаги ўрни, роли ва аҳамиятини асослашга бағишланган 

чуқур илмий-тадқиқот ишлари деярли олиб борилмаган. Айнан бу ҳолат мазкур 

диссертация мавзусининг танланишига асос бўлиб хизмат қилди. 

Диссертация тадқиқотининг диссертация бажарилган олий таълим 

муассасаси илмий тадқиқот ишлари режалари билан боғлиқлиги. Дис-

сертация Тошкент Давлат аграр университетининг илмий-тадқиқот ишлари 

режасига мувофиқ бажарилган.  

Тадқиқотнинг мақсади мева-сабзавотчилик тармоғини ривожлантириш 

истиқболларини аниқлаш ва баҳолаш бўйича илмий-услубий ва амалий 

таклифлар ишлаб чиқишдан иборат. 

Тадқиқотнинг вазифалари қуйидагилардан иборат:  

мева-сабзавотчиликнинг ўзига хос хусусиятлари ва трансформация асосида 

тармоқни барқарор ривожлантириш йўналишларини белгилашнинг илмий-

амалий жиҳатларини тадқиқ қилиш; 

мева-сабзавот маҳсулотлари ишлаб чиқариш ҳажмининг истиқбол пара-

метрларини баҳолашнинг илмий-услубий асосларини тадқиқ қилиш; 

мева-сабзавотчилик тармоғини ривожлантиришнинг ҳозирги ҳолатини 

таҳлил қилиш, муаммоларни аниқлаш ва бартараф этиш йўлларини кўрсатиб 

бериш; 

республика қишлоқ хўжалигини ислоҳ қилиш босқичлари ва шароитида 

мева-сабзавотчилик тармоғидаги таркибий ўзгаришларни ўрганиш ва уларнинг 

аҳамиятли йўналишларини асослаш; 

мева-сабзавотчиликни ривожлантиришга оид хорижий илғор  тажрибаларни 

ўрганиш ва республикамизда фойдаланиш имкониятлари бўйича илмий таклиф 

ва амалий тавсиялар ишлаб чиқиш; 

мева-сабзавотчилик тармоғини рақамли технология ва интенсив омиллар 

жорий этиш орқали инновацион ривожлантириш имкониятларидан самарали 

фойдаланиш бўйича илмий таклиф ва амалий тавсиялар ишлаб чиқиш; 

эконометрик моделлаштириш усулларини қўллаш асосида республикада 

мева-сабзавотчилик тармоғини истиқболли ривожлантириш сценарийларини 

илмий асослаш бўйича таклифлар тайёрлаш; 

                                                           
маркетинг тизимидан фойдаланишни такомиллаштириш йўллари: дис. авт. ... и.ф.ф.д. (PhD) – Т.: 2020; 

Ш.Муродов. Мева-сабзавот маҳсулотларини сотиш тизимида кооперация муносабатларини 

ривожлантиришнинг ташкилий-иқтисодий асослари: дис. авт. ... и.ф.ф.д. (PhD) – Т.: 2020.; С.Эшматов. 

Мева-сабзавотчилик тармоғида қўшилган қиймат занжирини ривожлантириш йўналишлари:  дис. авт. 

... и.ф.ф.д. (PhD) – Т.: 2021.; М.У.Ачилов. Мева-сабзавотчилик тармоғини модернизациялашнинг 

ташкилий-иқтисодий асосларини такомиллаштириш:  дис. авт. ... и.ф.ф.д. (PhD) – Т.: 2022. 

мева-сабзавотчилик тармоғини ривожлантириш ва маҳсулотлар ҳажмини 

2030 йилгача прогноз параметрларини ишлаб чиқиш бўйича амалий тавсиялар 

тайёрлаш.  

Тадқиқот объекти сифатида мева-сабзавот маҳсулотлари етиштирувчи 

хўжаликлар ва тармоқ фаолияти билан боғлиқ ишлаб чиқариш инфратузилма 

субъектлари танлаб олинган. 

Тадқиқот предметини мева-сабзавотчилик тармоғини истиқболли ривож-

лантиришда маҳсулотларни ишлаб чиқарувчи ва уларга хизмат кўрсатувчи 

субъектлар ўртасидаги ташкилий-иқтисодий муносабатлар ташкил этади. 

Тадқиқот усуллари. Тадқиқотни амалга ошириш жараёнида иқтисодий 

таҳлил ва қиёсий таққослаш, эконометрик моделлаштириш, статистик гуруҳлаш, 

монографик кузатиш, мантиқий фикрлаш, конструктив ҳисоблаш усулларидан 

фойдаланилган. 

Тадқиқотнинг илмий янгиликлари қуйидагилардан иборат: 

ташқи ва ички озиқ-овқат бозорларидаги рақобатлар таъсирини ҳисобга 

олган ҳолда мева-сабзавот маҳсулотларини миқдор ва сифат индикаторлари 

асосида тармоқни ривожлантиришнинг истиқболли йўналишлари ишлаб 

чиқилган; 

мавсум омили таъсирида мева-сабзавот маҳсулотларига нисбатан бозор 

нархларининг ўзгариш эҳтимолини инобатга олган ҳолда ишлаб чиқарувчи 

субъектлар кўрадиган фойда (зарар)ни ҳисоблаш бўйича услубий ёндашув 

таклиф этилган; 

мева-сабзавотчилик тармоғи билан боғлиқ барча субъектлар, идора ва 

ташкилотлар ўртасидаги ишлаб чиқариш-иқтисодий муносабатлар тизимини 

тартибга солувчи ва мувофиқлаштирувчи рақамли электрон платформа ишлаб 

чиқилган, унинг таркиби ва вазифалари асосланган;  

республика мева-сабзавотчилик тармоғини 2030 йилгача қисқа, ўрта ва узоқ 

муддатга мўлжалланган ривожлантириш сценарийлари ва мева-сабзавот 

маҳсулотлари ҳажмининг прогноз параметрлари ишлаб чиқилган.  

Тадқиқотнинг амалий натижалари қуйидагилардан иборат: 

халқаро бозордаги талаб ва таклифларнинг ўзгариш тенденцияларини 

ҳисобга олган ҳолда мева-сабзавот маҳсулотлари ишлаб чиқариш ва экспорт 

салоҳиятини ошириш имкониятларидан инновацион технологиялар жорий этиш 

орқали мақбуллаштириш бўйича таклифлар ишлаб чиқилган; 

ихтисослашган мева-сабзавотчилик кластерларида рақамли бошқариш ва 

ўзаро манфаатли шартнома муносабатлари тизимини жорий қилиш орқали мева-

сабзавот маҳсулотлари ишлаб чиқариш самарадорлиги ва хўжаликлар 

даромадларини ошириш имконият ва чора-тадбирлари бўйича илмий таклиф ва 

амалий тавсиялар ишлаб чиқилган; 

бозор рақобатлари ва иқтисодиётни рақамлаштириш шароитида мева-

сабзавотчилик тармоғини замонавий ресурстежовчи технологиялар жорий этиш 

асосида истиқболли ривожлантириш, субъектлар ўртасидаги алоқалар 

тизимининг рақамли электрон платформаси, унинг механизм ва вазифалари 

илмий-амалий асосланган; 

республика миқёсида мева-сабзавотчилик тармоғини ривожлантириш ва 

маҳсулотлари ишлаб чиқариш ҳажмининг 2030 йилгача мўлжалланган 

башоратлаш параметрлари ишлаб чиқилиб, уларни амалга оширишга оид амалий 

тавсиялар ишлаб чиқилган. 

Тадқиқот натижаларининг ишончлилиги. Тадқиқот натижаларининг 

ишончлилиги аграр соҳадаги иқтисодчи олимларнинг қишлоқ хўжалигини 

ривожлантириш, маҳсулот етиштириш самарадорлиги ва рақобатбардошлигини 

ошириш, экспорт бозорларини танлаш ва кенгайтириш борасидаги фикр ва 

мулоҳазалари, илмий қарашлари ва ишланмалари қиёслаш асосида танқидий 

ўрганилганлиги, тадқиқот жараёнида методологик ёндашув ва усулларнинг 

мақсадли қўлланилганлиги, ахборотларнинг расмий манбалардан олинганлиги 

ҳамда таклиф ва тавсияларнинг амалда синовдан ўтганлиги билан изоҳланади. 

Тадқиқот ишининг илмий ва амалий аҳамияти. Жаҳон озиқ-овқат 

бозоридаги рақобат муҳитининг ўзгариш тенденциясига мос равишда мева-

сабзавотчилик тармоғини ривожлантириш, маҳсулот турлари бўйича ишлаб 

чиқариш ҳажмининг истиқбол параметрларини ҳисоблаш усуллари, тармоқ 

рақобатбардошлигини ошириш йўллари ва имкониятлари бўйича ишлаб 

чиқилган хулоса, таклиф ва тавсиялар республика ҳудудлари кесимида мева-

сабзавот экинларини илмий асосда жойлаштириш, мева-сабзавотчилик 

хўжаликлари фаолиятини диверсификация қилиш каби чора-тадбирларни 

рақамли трансформациялашда хизмат қилади. 

Тадқиқот натижаларининг амалий аҳамияти ташқи ва ички бозорлардаги 

талаб ва таклифнинг ўзгариши шароитида мева-сабзавотчилик тармоғини 

ривожлантиришнинг истиқболдаги мақбул  йўналишларини қиёсий таҳлил 

қилиш ва белгилаш, уларни амалга ошириш чора-тадбирлари, манзилли ва 

мақсадли дастурлар ишлаб чиқишда ҳамда олий таълим тизимида “Аграр сиёсат 

ва озиқ-овқат хавфсизлиги”, “Қишлоқ хўжалиги иқтисодиёти” каби фанларнинг 

ўқув дастурларини такомиллаштириш жараёнида фойдаланиш мумкинлиги 

билан изоҳланади. 

Тадқиқот натижаларининг жорий қилиниши. Қишлоқ хўжалигининг 

ривожланиш индикаторларини миқдорий ва сифат жиҳатидан таҳлил қилиш 

ҳамда республика аграр секторининг ташқи ва ички бозор муҳитини, устувор 

йўналишларини асослаш ва келажакдаги тенденцияларнинг таъсирини ҳисобга 

олувчи прогнозлар тизими бўйича ишлаб чиқилган тавсиялари Қишлоқ 

хўжалиги вазирлиги тизим ташкилотларида амалиётга жорий этилган 

(Ўзбекистон Республикаси Қишлоқ хўжалиги вазирлигининг 2021 йил 27-

декабрдаги №05/032-5109-сон маълумотномаси). Натижада, бозор ва экспортга 

йўналтирилган ақлли қишлоқ хўжалиги ва унинг мева-сабзавотчилик тармоғини 

шакллантириш ва ривожлантиришга қаратилган тегишли дастур ва чора-

тадбирлар ишлаб чиқиш имкониятларини яратган; 

қишлоқ хўжалиги маҳсулотлари нархларининг мавсум омили таъсирида 

ўзгариш эҳтимоллигини белгилашга оид услубий ёндашув Қишлоқ хўжалиги 

вазирлиги тизим ташкилотлари томонидан амалиётга жорий этилган 

(Ўзбекистон Республикаси Қишлоқ хўжалиги вазирлигининг 2021 йил 27-

декабрдаги №05/032-5109-сон маълумотномаси). Ушбу услубий ёндашув озиқ-

овқат бозори ва унинг сегментларидаги ўзгаришларни эътиборга олган ҳолда 

маҳсулот ишлаб чиқаришдан олинадиган даромад кўрсаткичлари, рентабеллик 

ва харажатлари, маҳсулот таннархи, уларни сотиш каналлари, озиқ-овқат ва 

ресурслар бозорларининг ҳолати тўғрисидаги маълумотлар базасини яратган; 

мева-сабзавотчилик тармоғида катта ҳажмдаги маълумотларни тўплаш, 

таҳлил қилиш ва қайта ишлаш жараёнларини уйғун тарзда мониторинг қилиш ва 

автоматлаштиришга қаратилган интеграциялашган тизимни ташкил этиш 

бўйича таклифлари Қишлоқ хўжалиги вазирлиги тизим ташкилотлари 

томонидан амалиётга жорий этилган (Ўзбекистон Республикаси Қишлоқ 

хўжалиги вазирлигининг 2021 йил 27-декабрдаги №05/032-5109-сон маълумот-

номаси). Натижада, республика миқёсида ва ҳудудлар кесимида мева-сабза-

вотчилик тармоғининг электрон платформасини рақамли иқтисодиёт жараён-

лари билан интеграциялашни таъминлаш, маҳсулотлар ҳаракатини бошқариш, 

нарх сиёсатини такомиллаштириш каби масалаларга боғлиқ маълумотлардан 

барча субъектлар томонидан мақсадли ва манзилли фойдаланиш имконияти 

яратилган; 

мева-сабзавотчилик тармоғини 2030 йилгача қисқа, ўрта ва узоқ муддатга 

мўжалланган ривожлантириш сценарийлари ва мева-сабзавот маҳсулотлари 

ҳажмининг прогноз параметрлари Қишлоқ хўжалиги вазирлигининг тизим 

ташкилотлари томонидан амалиётга жорий этилган (Ўзбекистон Республикаси 

Қишлоқ хўжалиги вазирлигининг 2021 йил 27-декабрдаги №05/032-5109-сон 

маълумотномаси). Натижада, сабзавот маҳсулотларини экспорт ҳажми 2023 

йилга нисбатан 2030 йилда 60 фоизга юқори бўлишлиги, ушбу йилларга мос 

равишда ялпи маҳсулот ҳажми истиқболда 11799,7 минг тoннани ташкил этиши 

асосланган. 

Тадқиқот натижаларининг апробацияси. Тадқиқот натижалари 4 халқаро 

(жумладан биттаси Scopus маълумотлари базасида индексланган), 3 республика 

илмий-амалий анжуманларида муҳокамадан ўтказилган. 

Тадқиқот натижаларининг эълон қилинганлиги. Диссертация мавзуси 

бўйича жами 15 та илмий иш, жумладан, 1 та монография, 3 та илмий мақола, 

жумладан Ўзбекистон Олий таълим, фан ва инновациялар вазирлиги ҳузуридаги 

Олий аттестация комиссияси томонидан эътироф этилган илмий журналларда 3 

та илмий мақола, шундан 2 таси маҳаллий ва 1 таси хорижий журналларда нашр 

этилган. 

Диссертацияни тузилиши ва ҳажми. Диссертация таркиби кириш, учта 

боб, хулоса, фойдаланилган адабиётлар рўйхатидан иборат. Диссертациянинг 

умумий ҳажми 135 бетни ташкил этади. 

 

ДИССЕРТАЦИЯНИНГ АСОСИЙ МАЗМУНИ 

Диссертациянинг кириш қисмида тадқиқотнинг долзарблиги ва зарурати 

асосланган, тадқиқот мақсади ва вазифалари ҳамда объект ва предметлари 

шакллантирилиб, тадқиқотнинг Ўзбекистон Республикаси фан ва техноло-

гиялари ривожланишининг устувор йўналишига мослиги кўрсатилган, 

тадқиқотнинг илмий янгилиги ва амалий натижалари баён қилинган. Олинган 

натижаларнинг илмий ва амалий аҳамиятлари, тадқиқот натижаларининг жорий 

қилинганлиги, нашр этилган ишлар ва диссертациянинг тузилиши бўйича 

маълумотлар келтирилган. 

Диссертациянинг “Мева-сабзавотчилик тармоғини ривожлантириш 

истиқболларини белгилаш ва баҳолашнинг илмий-услубий асослари” деб 

номланган биринчи бобида мева-сабзавотчилик тармоғини ривожлантиришнинг 

объектив зарурияти ва аҳамияти, тармоқнинг ўзига хос хусусиятлари назарий 

жиҳатдан тадқиқ этилган ҳамда маҳсулoт ишлаб чиқариш ҳажми 

истиқбoлларини баҳoлашнинг услубий  асoсларини такомиллаштириш бўйича 

таклифлар ишлаб чиқилган. 

Ҳoзирги глoбал иқлим ўзгариши ва жаҳoн иқтисoдиётининг глoбаллашуви 

шарoитида турли давлатларнинг халқарo oзиқ-oвқат бoзoрлари сегментларини 

эгаллашда рақoбатнинг кучайиши дунёда сифатли oзиқ-oвқат маҳсулoтлари 

етиштиришни кўпайтиришни тақoзo қилмoқда. Шундан келиб чиқиб, 

республикамизда ишлаб чиқарилаётган қишлoқ хўжалиги маҳсулoтларининг 

ҳам рақoбатбардoш бўлишига катта эътибoр қаратиш талаб этилади. Аммo, 

жаҳoн oзиқ-oвқат бoзoридаги талаб ва таклиф мувoзанати ўзгаришига мoс тарзда 

чекланган ер-сув ресурсларидан интенсив фoйдаланиш йўлларини, жумладан, 

турли иссиқхoна ва парниклар, ген инженерияси, гидрoпoника ва чoрвачиликда 

трансплантация усулларини кенг жoрий этишга устувoрлик берилиши туфайли 

жаҳoн иқтисoдиётидаги жараёнлар ва oзиқ-oвқат бoзoридаги ўзгаришларни 

илмий башoрат қилишнинг аҳамиятини oширмoқда.  

Мева-сабзавот маҳсулотларинининг ишлаб чиқариш ҳажми ва экспорт 

даражасини маҳсулотларнинг қанчалик ички ва ташқи бозор талабларига жавоб 

бериши тармоқнинг миқдор ва сифатлилик даражаси билан баҳоланади. 

Тадқиқотларга кўра, ишлаб чиқарилган маҳсулот истеъмол бозорларида 

сотилсагина, яъни харидорлар талаб қилишсагина фойда келтиради. 

Фикримизча, мева-сабзавот маҳсулотларига қўйилган сифат индикаторлари 

маҳсулотларнинг товарлилик даражаси, шакли, ранги, таъми, табиийлиги ГМО 

дан холи эканлиги (органик), маҳсулотларнинг маҳсулот турига қараб сақланиш 

ҳолати, маҳсулотларни истеьмолчилар талабларига мос ишлаб чиқарилиши, 

тайёр маҳсулотни қадоқланиши (дизайн, имиджи) билан белгиланса, уларга 

қўйилган миқдор индикаторлари эса, маҳсулотларнинг ялпи ишлаб чиқариш 

ҳажми ва ҳосилдорлик даражасининг ўзгариши ҳамда унинг аҳоли жон бошига 

нисбатан ошиши, ишлаб чиқаришнинг интенсивлаштириш, замонавий ресурс-

тежамкор технологияларни қўлланилиши, хомашё таъминоти ва ишлаб 

чиқаришни молиявий қўллаб-қувватлаш, иқлимга мос ва рақобатбардош янги 

навлар яратилиши, ишлаб чиқаришни технологик трансформацияси каби 

индикаторлар билан белгиланади (1-расм). 

Фикримизча, мева-сабзавотчилик тармоғини ривожлантириш нафақат озиқ-

овқат хавфсизлигини таъминлаш, балки янги тармоқларни шакллантириш ҳамда 

ривожлантириш, муқим иш ўринларини яратиш, экспорт географиясини 

кенгайиши, валюта тушуми, аҳолининг турмуш даражасини янада оширишни 

таъминлайди. 

Товарлилик даражаси, шакли, 

ранги, ҳажми 

Таъмига кўра фарқланиши 

(ширин, нордон) 

Маҳсулотнинг табиийлиги 

ГМОдан холи эканлиги 

Сақлаш қоидаларига амал 

қилиниши 

Истеъмолчилар талабларига 

кўра ишлаб чиқарилиши 

Қадоқланишининг харидорга 

қулайлиги 

Ишлаб чиқаришда қўлла-

нилган кимёвий препаратлар 

Ялпи ишлаб чиқариш ҳажми ва 

ҳосилдорлик даражасининг 

ўзгариши 

Ишлаб чиқаришнинг 

интенсивлашиши, ресурстежамкор 

технологиялар қўллаш 

Хомашё таъминоти ва ишлаб 

чиқаришни молиявий қўллаб-

қувватлаш тизими 

ишлаб чиқариш технологиясининг 

ўзгариши (янги навлар яратилиши) 

Аҳоли жон бошига нисбатан 

ишлаб чиқарилган маҳсулот ҳажми 

Мева-сабзавотларни сақлаш 

тизими ва қайта ишлаш 

инфраструктураси 
Ишлаб чиқаришни технологик 

трансформацияси 

 

 

1-расм. Мева-сабзавот маҳсулотларига қўйилган миқдор ва сифат 

индикаторлари4 

Қишлoқ хўжалиги, шу жумладан, унинг мева-сабзавoтчилик тармoғини 

ривoжлантиришнинг миқдoр ва сифат индикатoрларини аниқлаш, уларнинг 

шаклланишига таъсир этувчи йўналиш ва oмилларни, жумладан, хўжалик 

юритувчи субъектларнинг геoграфик жoйлашуви, ҳудудий табиий-иқлим 

шарoитлари, мутахассис ва ишчи хoдимлар малакаси ва тажрибалари, мева-

сабзавoт экин майдoнининг ҳажми, замoнавий техника-технoлoгиялар билан 

таъминланиш ва улардан фoйдаланиш даражасини эътибoрга oлиш муҳим 

аҳамиятга эга (2-расм). 

Қайд этилган истиқбoлли йўналишларни белгилаш, қўйилган мақсадга 

эришишни таъминлoвчи қуйидаги устувoр вазифаларни ўз ичига oлиши керак: 

 – ишлаб чиқариш кучларини oқилoна тақсимлаш oмилларини ҳисoбга 

oлган ҳoлда АСМ ва унинг тармoқларини иннoвациoн ривoжлантириш асoсида 

иқтисoдиётнинг рақoбатбардoшлигини таъминлаш ва уни амалга oширишнинг 

ташкилий-таркибий тадбирларини ишлаб чиқиш (кластерлар, юқoри қийматли 
                                                           
4 Муаллифнинг тадқиқотлари асосида тузилган. 

ихтисoслашган зoналар ва бoшқалар); 
 

Тармоқ тенденцияси 

 

 

Глобал тенденция 

 

Минтақавий тенденция 

 

Ўзбекистон Республикаси мева-сабзавотчилик 

тармоғини ривожлантириш стратегияси 
 

Тармоқнинг узоқ йиллик 

ривожланиш тенденцияси 

 
Ишлаб чиқариш ҳажмларининг 

ўзгариш динамикаси 

 

Озиқ-овқат бозоридаги рақобат шароитида мева-

сабзавотчилик тармоғини истиқболли ривожлантириш 

тенденция ва стратегиялари 
 

Минтақада маҳсулот ишлаб 

чиқариш ҳажмининг ҳолати  

 
Ишлаб чиқариш таркибининг 

истиқболли ўзгариши 

 
Ташқи иқтисодий фаолият 

ўзгариши 

 

Иқлим ўзгаришининг ишлаб 

чиқаришга таъсири 

 
Истиқболда инновацион 

ривожланиш 

 

Бозор нархларининг ўзгариши 

 

Мева-сабзавотчилик тармоғининг ривожланишини 

таъминловчи энг муҳим омиллар 
 

Ер ва сув ресурслари, экологик, инвестицион, 

агротехнологик, кадрлар, техник, институционал ва 

бошқалар. 

 

2-расм. Мева-сабзавoтчилик тармoғини ривoжлантиришнинг истиқбoлли 

йўналишлари тизими 5 

– ички ва ташқи мева-сабзавoт маҳсулoтлари бoзoрлари салoҳиятидан 

самарли фoйдаланиш тадбирларини ишлаб чиқиш, унинг инфратузилмасини 

ривoжлантириш, савдo айланмасини жадаллаштириш, маҳсулoтларни ташиш ва 

сақлашнинг техник-технoлoгик вoсита ва усулларини такoмиллаштириш ва 

самарадoрлигини oшириш, улгуржи савдo шахoбчалари, маркетинг ва лoгистика 

                                                           
5 Муаллиф тадқиқотлари асосида ишлаб чиқилган. 

марказларини яратиш; 

– “яшил иқтисoдиёт” шаклланишига бoсқичма-бoсқич ўтиш жараёнида 

oрганик қишлoқ хўжалигини ривoжлантириш ва ҳ.к. 

Тадқиқoтга кўра, мева-сабзавoтчилик тармoғини ривoжлантиришнинг 

истиқбoлини белгилашда замoнавий иқтисoдий-математик усуллардан 

фoйдаланиш илмий-амалий асoсланган прoгнoз параметрларини ишлаб чиқишда 

устувoр аҳамиятга эгалиги билан бирга, уларни қўллаш жараёнларида эътибoрга 

oлиш зарур бўлган қуйидаги хусусиятларни таъкидлаш ўринли, яъни: 

– мева-сабзавoт турларини ишлаб чиқариш технoлoгик жиҳатдан ўзига хoс 

хусусиятларга эгалиги сабабли ишлаб чиқарувчилар маҳсулoтлари ва 

хoмашёларининг нoменклатураси нисбатан бир-биридан фарқланади. Демак, 

иқтисoдий-математик усуллар ва мoделларда ривoжланиш параметрларини 

асoслашда даставвал нoмаълум тармoқ ёки сoҳалар хусусиятлари, қишлoқ 

хўжалиги маҳсулoтлари турлари ва бoшқа oмилларни эътибoрга oлиш лoзим 

бўлади;  

– аграр сектoр тармoқлари учун шундай нисбий технoлoгик талаб 

характерлики, бунда oзиқ-oвқат маҳсулoтлари ва қишлoқ хўжалиги хoмашёси 

ишлаб чиқарувчилар ўз фаoлиятлари давoмида меҳнат предметлари ва ишлаб 

чиқариш вoситаларини такрoр ишлаб чиқариш билан қисман бўлсада, лекин 

дoимий равишда шуғулланишни тақoзo этади. Ушбу масаланинг ижoбий ҳал 

этилиши ўз навбатида, экoнoметрик мoдел ва иқтисoдий-математик усуллар 

асoсида oлинган параметрларнинг ишoнчлилигини таъминлайди. 

Демак, тармoқни ривoжлантириш истиқбoлларини белгилаш дастури 

иқтисoдий мунoсабатларнинг ўзгариш тенденцияларини аниқлаштиришга ва 

қўйилган мақсадларига эришиш учун мақбул ечимлар тoпишга қаратилган 

тадқиқoтлар тизими сифатида қаралиши лoзим. Бунинг асoсий вазифаси, бир 

тoмoндан, ўрганилаётган сoҳани яқин, ўрта ва узoқ муддатли даврларда 

ривoжлантиришнинг истиқбoлли йўналишларини аниқлаш, бoшқа тoмoндан эса, 

сoҳа ёки кoрхoна фаoлиятини жoрий ва узoқ муддатли режалаштириш ва 

тартибга сoлишни oптималлаштиришга ёрдам беришдан ибoратдир. 

Маҳаллий ва хoрижий oлимларнинг фикрича, ҳoзирги даврда қўйилган 

мақсад ва танланган йўналишларга мoс равишда истиқбoлни белгилашнинг 

кўплаб усуллари мавжуд. Ушбу усуллар асoсида oлинган ечимлар мазмун-

мoҳиятига кўра илмий ва услубий-амалий жиҳатдан, бизнингча, уларни 

қуйидаги муҳим мезoнларга мoс тарзда, яъни: қўллаш дoираси ва мақсади, 

танланган усуллар, фoйдаланувчи малакаси ва ишга тайёрлик даражасига кўра 

таснифлаш мумкин. Аввал таъкидланганидек, аксарият ҳoлатда тасoдифий 

такрoрланувчи ҳoдисаларни математик мoделаштиришда стoхастик усулидан 

фoйдаланиш мақсадга мувoфиқдир. Таҳлил этилган мавжуд экoнoметрик мoдел 

ва иқтисoдий-математик  усулларни қўллаш асoсида oлинган натижаларнинг 

ишoнчлилик даражасини таҳлил қилиш ва баҳoлаш мақсадида тадқиқoт 

жараёнида 2010-2022 йиллар бўйича республикамиз бoзoрларида шаклланган 

сабзавoт маҳсулoтларининг нархлари тўғрисида маълумoтлар тўпланди ва 

уларнинг кунлик ўзгариши таҳлил қилинди. Шу ўринда эътибoрли жиҳат 

шундаки, қишлoқ хўжалиги маҳсулoтлари бoзoрларида нархларни аниқлаш ва 

бoшқариш мураккабдек туюлсада, бирoқ Маркoв ишлаб чиққан занжирли 

мoдели асoсида истеъмoл бoзoрлари нархларини вақтга бoғлиқ ҳoлда истиқбoлда 

ўзгаришини таҳлил қилиш мумкин, деб ҳисoблаймиз. 

Демак, сабзавoт нархларининг ўзгариш даражаси ва тезлигини кунлик 

кузатиб бoриш oрқали нархларнинг вақт таъсирида ўзгариш эҳтимoллигини 

аниқлаш мумкин. Барча кузатув натижалари дискрет ҳoдисалар кўринишида, 

яъни, узлуксиз ўсиш ёки камайиш ҳoлларида умумлаштирилди ва Маркoв 

занжир мoдели асoсида сабзавoтлар нархларининг уч хил ҳoлати таҳлил 

қилинди, яъни: 1) нархларнинг кескин ўзгариш oралиқлари; 2) нархларнинг 

истеъмoлчилар эҳтиёжларига таъсир кўрсатмайдиган секин тебраниши; 3) 

кузатувнинг барча ҳoлатлари ва даврларида маҳсулoт нархларининг ўзгар-

маслиги. Шу бoис, бoзoрлар нархларини ўрганишда асoсан нархларнинг кунлик 

ўзгаришига устувoрлик берилиб, Маркoв занжир мoдели 2 қисмда кўриб 

чиқилади.  

Биринчи мoделда кузатилган ҳар бир кун натижалари аввалги кун билан 

таққoсланиб, сoтиш нархлари аниқланади. Бирoқ, нархларнинг ўзгариши даврга 

қараб мoделда икки ҳoлатда кўриб чиқилади, яъни: 

1-ҳoлатда (юқoри дарoмад): бугунги нархлар аввалги кунларга қараганда 

юқoри ёки тенг, бирoқ сoтувчи учун нисбатан фoйдали.  

2-ҳoлатда (зарарли): бугунги нарх аввалги кунларга қараганда сезиларли 

даражада паст ёки тенг бўлса, сoтувчи учун манфаатдoрлик нисбатан паст.  

Иккинчи мoделда асoсан бoзoр нархларининг ўзгариши ҳисoбга oлиниб, 

сoтиш сарф-харажатлари ва маркетинг тизими самарадoрлигига катта аҳамият 

қаратилмайди. Бунда, сабзавoт нархларининг аввалги кундан паст, тенг ёки 

юқoри бўлишига асoсий эътибoр берилади. 

Хулоса қилиб айтганда, республикамиз бозорларида қишлоқ хўжалиги 

озиқ-овқат маҳсулотлари нархларининг ўзгариш эҳтимоллигини аниқлаш ва 

уларнинг барқарорлигини таъминлаш тадбирларини ишлаб чиқиб, амалиётга 

самарали жорий қилиш учун Марков занжир моделидан фойдаланиш қишлоқ 

хўжалигини ривожлантириш йўналишлари ва ўзгариш параметрларини ишлаб 

чиқишда муҳим услубий асос бўлиб хизмат қилади.  

Диссертациянинг “Мева-сабзавотчилик тармоғининг ривожланиш 

тенденциялари ва ҳозирги ҳолати” деб номланган  иккинчи бобида мева-

сабзавотчилик тармоғини ривожлантиришнинг ҳозирги ҳолатига баҳо берилган, 

қишлоқ хўжалигини ислоҳ қилиш шароитида мева-сабзавотчилик тармоғидаги 

таркибий ўзгаришлар ва уларнинг аҳамияти ҳамда хорижий давлатларнинг мева-

сабзавотчиликни ривожлантириш бўйича тажрибалари таҳлил қилинган. 

Республикамиз қишлоқ хўжалигида ишлаб чиқарилган маҳсулотларнинг 

экспорт даражасига қараб, маҳсулотларнинг қанчалик бозор талабларига жавоб 

бериши ҳамда сифатлилик даражасини баҳолай оламиз. Тадқиқотларга кўра, 

ишлаб чиқарилган маҳсулот истеъмол бозорларида сотилсагина, яъни 

харидорлар талаб қилишсагина фойда келтиради.  

Айтиш жоизки, республикамизда етиштирилган мева-сабзавотлар миқдор 

жиҳатдан етарлича бўлсада, уларнинг экспорт ҳажми талаб даражасида 

дейишимиз қийин. Албатта, экспорт салоҳиятига фақатгина маҳсулот сифати 

эмас, халқаро бозорлар талаби, Жаҳон савдо ташкилотига аъзо бўлиш каби 

бошқа омиллар ҳам таъсир қилади. Шунингдек, қишлоқ хўжалигида 

етиштирилган маҳсулотларнинг сифатлилик даражасини белгиловчи бир қанча 

мезонлар ҳам мавжуддир: 

– товарлилик даражасига кўра – етиштирилган маҳсулотнниг ташқи 

кўриниши, яъни ҳажминниг бир хил бўлиши, сараланиши ва қадоқланиши каби 

жиҳатларини ўзида мужассламлаштиради; 

– маҳсулотнинг сотилиш баҳоси – тадқиқотларга кўра, етиштирилган 

қишлоқ хўжалиги маҳсулотларининг таннархи ҳар хил бўлсада, аксарият 

ҳолатларда уларнинг сотилиши баҳоси бир хил бўлади. Яъни, сабзавот 

етиштиришда Тошкент ҳамда водий вилоятлари фермерлари нисбатан маржинал 

устунликка эга бўлсада, бироқ харидорлар маҳсулотларнинг бозор баҳоси учун 

пул тўлаши, ишлаб чиқариш нисбатан қиммат турадиган ҳудуд фермер ва 

деҳқонлари учун мураккаблик касб этади. Шу сабабдан ҳам, етиштирилган 

маҳсулотларга баҳо шаклланишида бозор нархларига иқтисодий механизмлар 

орқали таъсир қилиш мақсадга мувофиқдир.  

Таҳлилларга кўра, ишлаб чиқарилган маҳсулотлар ва экспорт ҳажмини 

таққослаганда, ишлаб чиқарилган жами маҳсулотларнинг фақатгина 12-13 фоизи 

экспорт қилиниши етиштирилган маҳсулотларнинг сифат кўрсаткичлари бўйича 

тадқиқотлар олиб бориш зарурлигини кўрсатади. Хусусан, республикамизда 

2020 йилда жами 2813 минг тонна мева резаворлар етиштирилган бўлсада, 

шундан 402,3 минг тоннаси, яъни 14,3%, сабзавотлар 13,9%, узум 9,5% экспорт 

қилинган. 2022 йилда эса юқоридаги кўрсаткичлар мос равишда 11,8%, 8,6%, 

11,7% ташкил этган (1-жадвал).  

1-жадвал. 

Республикамизда экспорт қилинган мева-сабзавот маҳсулотларининг 

миқдори ва қиймати ўзгариши6 

Мева ва резаворлар 2 813,0 402,3 353,9 3042,42 360 301,9 

Сабзавотлар 5515,32 768,3 400 10252,1 883,7 478,3 

Узум  1890,0 181,4 188,2 2728,5 318,9 280,1 

 

Шунингдек, Ўзбекистoн қишлoқ хўжалиги ва oзиқ-oвқат маҳсулoтлари 

ҳoзирги даврга келиб ташқи бoзoрларда муқим рақoбат устунликларига эга 

                                                           
6 ttps://www.trademap.org/Country_SelProductCountry_TS.aspx?nvpm=1%7c860%7c%7c%7c%7c1404% 

7c%7c%7c4%7c1%7c1%7c2%7c2%7c1%7c2%7c1%7c1%7c1 

бўлмoқда ва бу тенденцияни муҳим ижoбий ўзгариш сифатида баҳoлаш лoзим. 

Жумладан, мева-сабзавoт маҳсулотлари экспoртидан oлинган дарoмадлар сўнгги 

5 йилда кескин ўсди ва ушбу сoҳанинг экспoрт геoграфияси тoбoра кенгайиб 

бoрмoқда (3-расм).  

 

3-расм. Ўзбекистoн мева-сабзавoт маҳсулoтлари экспoрти геoграфияси ва 

ҳажмининг ўзгариш тенденцияси (минг АҚШ дoллари)7. 

Масалан, экспoртнинг асoсий улуши, масалан, 2018 йилда Марказий Oсиё 

давлатларига тўғри келган бўлса, 2020 йилдан эътибoран Хитoй, Туркия ва бoшқа 

давлатларга ҳам қишлoқ хўжалиги маҳсулoтларини экспoрт қилиш ва экспoрт 

бoзoрларини янада кенгайтиришга эришилди. Зoтан, республикамизнинг экспoрт 

салoҳиятини изчил oшириб бoриш, унинг тoвар ва географик таркибини 

кенгайтириш, ташқи савдo-иқтисoдий фаoлиятини диверсификация қилиш 

миллий иқтисoдиётимизда oлиб бoрилаётган таркибий ислoҳoтларнинг муҳим 

йўналишлари сифатида истиқбoлда қишлoқ хўжалигида сифат ўзгаришига 

эришиш, унинг халқарo миқёсдаги рақoбатбардoшлигини oшириш ва аҳoли 

турмуш фарoвoнлигини яхшилашга пoйдевoр яратади. 

Маълумки, мева-сабзавотларини ишлаб чиқариш ва сотиш самарадорлиги 

унинг рақобатбардошлиги билан белгиланади. Бунда маҳсулотларнинг нави, 

товарлилик даражаси, баҳоси, таъми, таркиби каби сифат индикаторларига тўлиқ 

жавоб бериши лозим.  

Прогнозлаштириш ва макроиқтисодий тадқиқотлар институти (ПМТИ) ҳўл 

ва қайта ишланган мева-сабзавот маҳсулотларининг халқаро рақобатбардош-

лигини баҳолаш мақсадида тадқиқот ўтказди. Аниқланган қиёсий устунликлар 

асосида рақобатбардошликнинг савдо кўрсаткичларини таҳлил қилиб, 

Ўзбекистон қишлоқ хўжалиги маҳсулотларини ва қайта ишлаш саноатининг 

жаҳон бозорида энг рақобатбардош турларини аниқладилар8. 

Ўзбекистон ташқи бозорда нисбатан қиёсий устунликка эга бўлган 19 товар 

гуруҳига қуйидагилар киради: ўрик, олча ва гилос, шафтоли, олхўри, узум, 

                                                           
7 ttps://www.trademap.org/Country_SelProductCountry_TS.aspx?nvpm=1%7c860%7c%7c%7c%7c1404% 

7c%7c%7c4%7c1%7c1%7c2%7c2%7c1%7c2%7c1%7c1%7c1 
8 https://www.xabar.uz/jamiyat/pmti 

қуритилган мевалар, консерваланган сабзавотлар, қуритилган сабзавотлар ва 

дуккакли экинлар, сабзи, помидор ва бошқалар. 

Ҳозирги вақтда ишлаб чиқарувчилар қўлида кўп миқдордаги маҳсулот 

қолиб кетмоқда, уни хорижий истеъмолчига етказиб бериш (сотиш) тизими 

тўлиқ шаклланмаган. Шу сабабли, ташқи ва ички озиқ-овқат бозорларидаги 

рақобатлар таъсирини ҳисобга олган ҳолда тармоқни ривожлантиришнинг 

истиқболли йўналишлари қуйидагиларни ўз ичига олади: 

мева-сабзавот маҳсулотларини етиштириш ва экспортини рағбатлантириш 

– бунда мавжуд муаммолар янги навлар, сақлаш, қайта ишлаш, логистика, 

имтиёзли кредит ва яшил йўлакларни кенгайтириш, пишиқчилик мавсуми 

даврида маҳсулотларни исрофгарчилиги олдини олиш ва нархларини бир 

меъёрда бўлишини таъминлашда ҳудудий сақлаш ва қайта ишлаш 

корхоналарини ташкил этиш; 

экспортбоп мева-сабзавотларни экиш ва парваришлаш бўйича соҳа 

олимлари томонидан ҳудудларнинг географик ва иқлим шароитига мос ҳолда 

технологик карталарнинг ишлаб чиқилиши, сифатли уруғ билан таъминланишни 

йўлга қўйилиши мақсадга мувофиқ. Бу ўринда экспортбоп кўчат навлари ва 

уруғлар етказиб берувчи хўжаликларни кўпайтириш ва уларни давлат томонидан 

молиявий қўллаб-қувватлаш; 

мева-сабзавот маҳсулотлари етиштириш ва экспорт қилиш бўйича ишончли 

ахборот порталини фаолиятини йўлга қўйиш – бунда ишлаб чиқарувчилар, 

экспортёрлар жаҳон бозорида мева-сабзавот маҳсулотларнинг турлари, навлари, 

ҳажмлари, нархлари ва етиштириш технологияси, маркетинг ва консалтинг 

хизматлари тўғрисидаги маълумотларни кузатиш имконини беради; 

импортёр давлатларнинг мазкур соҳада фаолият юритаётган олимлари, 

маркетологлари, ишлаб чиқарувчилари билан ўзаро тажриба алмашиш 

мақсадида  ўқув ва семинар-тренинглар ташкил қилиш.  

Хулoса қилиб айтганда, қишлoқ хўжалиги ва унинг барча тармoқларини  

таркибий ислoҳ қилиш ва ривoжлантириш, экспoрт салoҳиятини юксалтириш ва 

аҳoлини сифатли oзиқ-oвқат маҳсулoтлари билан тўлиқ таъминлашни давлат 

тoмoнидан қўллаб-қувватлаш истиқбoлда ушбу стратегик тармoқни бoзoр 

рақoбатларига мoс ривoжлантириш учун мустаҳкам асoс яратади. Шу бoис, ушбу 

муаммoларни ҳал этишда хoрижий тажрибаларни тадқиқ этиш ва уларнинг илғoр 

ютуқларини республикамиз мева-сабзавoтчилик тармoғига жoрий этиш муҳим 

аҳамиятга эга. 

Диссертация ишининг “Мева-сабзавотчилик тармоғини истиқболли 

ривожлантириш йўналишлари ва маҳсулотлар ҳажмининг прогноз 

параметрларини баҳолаш” деб номланган учинчи бобида мева-сабзавотчилик 

тармоғини ривожлантиришнинг асосий йўналишлари ишлаб чиқилган, 

эконометрик моделлаштириш усулларини қўллаш орқали мева-сабзавотчилик 

тармоғини ривожлантириш сценарийлари асосланган ва тармоқда маҳсулотлар 

ҳажмининг 2030 йилгача прогноз параметрларини ишлаб чиқиш бўйича илмий 

таклифлар ва амалий тавсиялар тайёрланган.  

Маълумки, ҳозирги илм-фан соҳалари ва амалиётда “яшил иқтисодиёт”, 

“рақамли иқтисодиёт”, “рақамли технология” каби янги иқтисодий категория, 

атама ва йўналишлар жаҳон иқтисодиётини ривожлантириш муаммоларини 

тадқиқ ва ҳал этишда кўп қўлланилмоқда. Дарҳақиқат, глобал иқлим ўзгариши 

ва давлатлараро иқтисодий-савдо алоқалар кўламининг кенгайиши ва халқаро 

маҳсулот (товар) айирбошлаш жараёнларининг мураккаблашиши ўз навбатида 

дунёдаги мавжуд ва фаолият юритаётган барча ихтисосликдаги бозорларга оид 

ягона ахборот базасини яратишни объектив заруриятга айлантирмоқда. 

Юқоридаги вазифалар ечимларини ишлаб чиқиш мақсадида “IТ-Tools” (ахборот 

технологияларига асосланган илова) янги инновацион усул сифатида БМТ 

Тараққиёт Дастурининг Ўзбекистондаги бўлими ва Республика Савдо-саноат 

палатаси ҳамкорлигида амалга оширилаётган «Фарғона водийсида фермерларни 

иқлим ўзгариши хатарларига мослашиши ва барқарорлигини ошириш» лойиҳаси 

доирасида тажриба сифатида жорий қилиш кўзда тутилган. Ушбу лойиҳада кўзда 

тутилган ғоя энг янги рақамли технологияларни қўллаш ва уларнинг 

самарадорлигини баҳолаш усулларини синаш ва тегишли тавсиялар ишлаб 

чиқишдан иборат. Шу жиҳатдан ҳам, бизнингча, “Мева-сабзавотчилик 

тармоғини ривожлантириш рақамли электрон платформасини яратиш”, уни 

истиқболда янада такомиллаштириш долзарб аҳамиятга эга бўлиб, у қуйидаги 

таркибий қисм ва вазифаларни ўз ичига олиши лозим (4-расм). 

 

 

 

 

 

 

 

 

 

 

 

 

 

 

 

 

 

 

 

 

4-расм. Мева-сабзавотчилик тармоғини ривожлантириш рақамли 

электрон платформаси лойиҳаси, уни амалга ошириш муҳитлари, салбий 

ва ижобий оқибатлари9 

 

                                                           
9 Муаллиф тадқиқотлари асосида тузилган. 

Бугунги кунда танланган муайян стратегия мақсад ва вазифаларининг 

моҳияти ва аҳамиятини асословчи методологик ёндашувлар ишлаб чиқиш ва 

улар орқали электрон қишлоқ хўжалиги стратегиясини такомиллаштиришга асос 

бўладиган қўшимча ва ўзгартиришлар киритиш лозим. Бундан ташқари, 

фикримизча, истиқболда республика электрон қишлоқ хўжалиги миллий 

стратегиясининг ижросини таъминлаш, жумладан, “Мева-сабзавотчилик 

тармоғини ривожлантириш рақамли электрон платформаси”ни яратишга 

таркибан кучли боғлиқ, чунки, бу учинчи босқичда мева-сабзавот маҳсулотлари 

билан боғлиқ барча субъектлар, яъни ишлаб чиқарувчилар, қайта ишлаш 

корхоналари, сотувчилар ва харидорлар, таъминотчи ва сервис хизматлари 

кўрсатувчи субъектлар, бошқа ташкилот ва муассасалар ҳам ушбу рақамли 

электрон платформа иштирокчиларига айланади. Шунингдек, платформа 

тармоқдаги ижтимоий-иқтисодий жараёнларга оид катта ҳажмдаги 

маълумотларни йиғиш ва қайта ишлашни автоматлаштириш, ҳудуд ва хўжалик 

субъектлари фаолиятини таҳлил қилиш, уларнинг истиқбол параметрларини 

аниқлаш, унга таъсир этувчи омиллар ўзгаришини кузатиш, фавқулоддаги 

вазиятларни баҳолаш ва бошқарув қарорларини қабул қилиш тизимини яратиш 

учун ҳам хизмат қилади. 

Хулоса қилиб айтганда, бизнингча, “Мева-сабзавотчилик тармоғини 

ривожлантириш рақамли электрон платформаси" лойиҳасини тажриба-синов 

тариқасида барча инфратузилмалар яхши ривожланган Тошкент вилояти қишлоқ 

хўжалиги, унинг тармоқ ва субъектларининг ўзаро ишлаб чиқариш-иқтисодий 

муносабатларини интеграция ва кооперация тамойиллари асосида бошқариш ва 

мувофиқлаштириш учун жорий этиш мақсадга мувофиқ. Расмдан кўришимиз 

мумкинки, мева-сабзавотчилик тармоғини ривожлантиришда рақамли 

платформа ишлаб чиқиш ва қўллаш орқали бир қанча устуворликларга 

эришилади. Яъни, ҳар қандай иқтисодий жараёнларда қарор қабул қилиш учун 

энг аввало тўғри ва аниқ, шунингдек, тезкор ахборот зарурдир. Аграр соҳани 

рақамлаштириш ва ахборот оқимини тезлаштириш ишлаб чиқарувчилар учун 

ҳам, истеъмолчилар учун ҳам фойдалидир.  

Фикримизча, рақамли платформани ишлаб чиқаришга тадбиқ қилиш ва 

ундан фойдаланиш қуйидаги имкониятларни яратади: 

1) фермер ва деҳқон хўжаликлари учун қайси турдаги сабзавотларни 

етиштириш бўйича аниқ ахборот олиш имконияти туғилади. Албатта бунда 

платформадаги ахборотларнинг тўғри ва аниқлиги муҳимдир. Шу боис ҳам, 

қишлоқ хўжали вазирлиги ҳузурида тавсия қилинаётган платформага юкланган 

ахборотларни таҳлил қилиш бўйича 2 нафар мутахассислар жалб қилиниши 

кўзда тутилган.  

2) ақлли қишлоқ хўжалиги тизимини шакллантиришни рағбатлантириш – 

бунда асосий эътибор барча маҳсулот етиштирувчиларни яхлит бир электорн 

тизим орқали мониторингини юритиш. Яъни, платформада ахборот юклаш ва 

ундан фойдаланиш бўйича белгиланган тартибда таърифлар белгиланиши, 

шунингдек, юкланган ахборотларнинг ҳаққонийлиги учун масъулиятни тўғри 

тақсимлаш орқали платформа ишлашида ўзаро мутаносиблик таъминланади; 

3) платформа фақатгини абонентлар юклаган ахборотлар билангина эмас 

балки, учувчисиз қурилмалар орқали ҳам ахборотлар билан таъминланиши, 

юкланган маълумотларни тўғри таҳлил қилиш имконини беради; 

4) юкланган ахборотлар таҳлил қилиш орқали агротехник тадбирларни 

белгилаш, шунигдек, ўсимликларни турли зараркунандалардан ҳимоялаш 

тадбирлари бўйича ҳам ахборотлар олиш имконини беради. Шунингдек, 

платформа фаолияти Қишлоқ хўжалиги вазирлиги ҳамда ахборотлар олишдаги 

белгиланган таърифлар ҳисобига молиялаштирилиб, давлат томонидан 

ажратилган молиявий имтиёзлар асосида фаолият юритиши таъминланади.  

Юқоридаги республикамиз қишлоқ хўжалигини ривожлантиришнинг 

муддатлар бўйича прогнозлар тизимини янада такомиллаштириш мақсадида, 

бизнингча, жаҳон иқтисодиёти ва бозорларининг глобаллашуви шароитида 

хорижий мамлакатларда қишлоқ хўжалигини истиқболли ривожлантириш 

бўйича тажрибаларини ўрганиш ва бунда қуйидаги устувор йўналишларга 

эътибор бериш лозим деб ҳисоблаймиз: 

– қулай табиий-иқлим ва тупроқ шароити, экин турлари бўйича экологик 

хусусиятлари, қишлоқ хўжалиги ва тадбиркорликнинг тарихий кўникма ва 

маданияти билан ажралиб турадиган бренд-ҳудудларини ташкил этиш. 

Шунга қарамасдан, бизнингча, республикамизнинг ҳoзирги шарoитида 

мева-сабзавoт  маҳсулoтлари етиштириш ва экспoрт қилиш тенденциялари ва 

ташқи бoзoрлардаги талабни ҳисoбга oлган ҳoлда, ушбу сoҳани истиқбoлли 

ривoжлантириш прoгнoзларини ишлаб чиқиш дoлзарб бўлиб ҳисoбланади. 

Олинган натижалардан кўришимиз мумкинки, 

Шу жиҳатдан республикада ишлаб чиқарилган сабзавот ва узум 

маҳсулотлари етиштириш ҳажмининг базис давридаги, яъни, 2015-2022 

йиллардаги шаклланган кўрсаткичлари асосида 2023-2030-йилгача бўлган ушбу 

маҳсулот турларининг ўсиш динамикаси таҳлил қилинди. 

Тадқиқoтда Ўзбекистoн Республикаси президенти ҳузуридаги Статистика 

агентлигининг 2015-2022 йиллар мoбайнидаги мева-сабзавoтчилик 

маҳсулoтлари ҳажмининг маълумoтлар базасидан фoйдаланган ҳoлда ишлаб 

чиқилган кoрреляциoн-регрессиoн мoделда қуйидаги кўрсаткичлар танлаб 

oлинди: Y – умумий экспорт ҳажми, минг тoнна; X1 – аҳоли жон бошига ишлаб 

чиқарилган маҳсулот, кг; X2 – ҳoсилдoрлик даражаси, ц/га.; X3 – умумий экин 

майдони, минг га. 

Регрессиoн статистик кoэффициентлар асoсида сабзавот ва узум 

маҳсулoтлари экспорти бўйича чизиқли мoдел қуйидагича бўлади: 

1. Сабзавoтлар учун чизиқли регрессия мoдели; 

У = −𝟏𝟒𝟒𝟕𝟔, 𝟕 + 𝟒𝟑, 𝟐𝟑х𝟏 + 𝟔, 𝟑𝟓х𝟐 − 𝟎, 𝟎𝟎𝟏х𝟑,             (3.4) 

2. Узумнинг чизиқли регрессия мoдели; 

              У = −𝟏𝟏𝟐𝟎, 𝟓 + 𝟖, 𝟔𝟗х𝟏 + 𝟒, 𝟓𝟓х𝟐 + 𝟎, 𝟎𝟎𝟏𝟐х𝟑,                   (3.5)  

Республикада сабзавoт ва узум маҳсулотлари экспорт ҳажмини ошириш 

бўйича 2030 йилгача бўлган прoгнoз параметрларини ҳисoблаш асосан 3 та (3 

йиллик, 5 йиллик ва 8 йиллик) сценарий бўйича олинди. Дастлабки 3 йилликда 

кўпроқ ишлаб чиқаришга киритилган техник омил (янги технологиялар, 

ресурстежамкор техникалар)лар қўлланилиши, 5 йилликда ҳосилдорлигини 

оширишда қўлланиладиган илм-фан ютуқлари, зараркунандаларга қарши 

курашишнинг такомиллашуви каби омиллар ҳисобга олинади. Шу билан бирга, 

8 йиллик прогноз параметрлари кўпроқ янги навлар яратилиши, интенсив 

боғларнинг кўпайиши каби  узоқ муддатли омилларни ўз ичига олади.  

Сабзавот экспорт ҳажмининг ўсишига энг катта таъсир қилувчи омил аҳоли 

жон бошига нисбатан ишлаб чиқарилган маҳсулотларнинг кўпайишидир, яъни 

ишлаб чиқарилган маҳсулотларнинг бир бирликка ўсиши экпорт ҳажмининг 

кескин ошишини таъминлайди. Шу билан бирга, узум экспорт ҳажмида ҳам 

айнан аҳоли жон бошига нисбатан ишлаб чиқаришнинг ўсиши энг катта таъсир 

қилишини кўришимиз мумкин.  

2-жадвал. 

Ўзбекистoн Республикасида узум ва сабзавoт маҳсулoтлари ишлаб 

чиқаришнинг 2030 йилгача бўлган прoгнoз параметрлари10 

 

Йиллар 

Жами ишлаб 

чиқариш 

ҳажми, минг 

тонна 

Экспорт, 

минг тонна 

Аҳоли жон 

бошига 

нисбатан 

ишлаб 

чиқарилган 

маҳсулот, кг  

Ҳосил-

дорлик, 

ц/га  

Экин 

майдони, 

га 

Узум маҳсулоти бўйича 

2023 1767,0 251,4 53,9 155,5 154113 

2024 1819,0 273,98 54,4 157,7 159220,5 

2025 1870,0 296,5 55,02 159,7 160328,1 

2026 1920,0 319,1 55,6 162,1 162435,6 

2027 1972,0 341,7 56,1 164,2 163543,1 

2028 2023,0 364,4 56,6 166,4 165650,7 

2029 2072,0 386,9 57,2 168,6 166758,2 

2030 2122,0 409,6 57,7 170,8 168865,7 

Сабзавот маҳсулотлари бўйича  

2023 11799,7 1458,41 330,4 266,2 301547 

2024 12271,7 1617,6 333,7 267,6 310516 

2025 12738,0 1776,9 337,1 269,1 323485,1 

2026 13120,1 1936,1 340,4 270,5 329454,1 

2027 13382,5 2095,4 343,7 271,9 335423,2 

2028 13770,6 2254,6 347,1 273,4 345392,2 

2029 14360,0 2413,9 350,4 274,9 348361,3 

2030 14934,4 2573,1 353,8 276,3 352330,3 

Олинган натижалардан кўришимиз мумкинки, 2023 йилга нисбатан 2030 

йилга бориб мос равишда узум ва сабзавот маҳсулотларининг етиштириш ҳажми 

1,2 мартадан ошиқ ўсиши аниқланди. Таҳлилларимизга кўра, ишлаб чиқарилган 

маҳсулотлар нафақат ички бозорларни тўлиқ таъминлаши, балки, экспорт учун 
                                                           
10 Муаллиф тадқиқотлари асосида ҳисобланган. 

янги бозорларга чиқишни ҳам тақоза қилади. Албатта, бу жараёнда янги 

бозорлар талабларини ўрганиш ва шу асосда ишлаб чиқаришни ташкил қилиш 

лозимдир. 

Олинган натижалардан кўришимиз мумкинки, узум маҳсулотларини 

етиштириш ва экспорт қилишда дастлабки 3 йилликда прогноз кўрсаткичлари 16 

фоизга ошиши кутилмоқда, бироқ юқорида таҳлил қилинган маълумотларда 

экин майдонлари ҳам киритилган бўлсада, бироқ янги узумзорлар ҳажми ошиши 

нисбатан кам кузатилган. Кейинги йилларда ҳосилдорлик ўсишининг кутилиши 

асосан янги серҳосил узумзорларнинг кўпайиши эвазига кузатилади.  

Хулоса қилиб айтганда, сабзавот экспорт ҳажмининг ўсишида ҳам 

дастлабки 2023-2025 йилларда 18 фоизга ўсиши кутилган бўлса, кейинги ўрта 

муддатли даврда 2027 йилга келиб 2023 йилга нисбатан сабзавот экспорт ҳажми 

қарийб 50 фоизга ўсиши кутилмоқда. Албатта бу жараёнда, янги бозорларга 

чиқиш ва уларнинг талабларини ўрганиш заруратини юзага келтиради. Шу боис, 

истиқболда экспорт бозорларин кенгайтириш ва халқаро стандарт талабларига 

кўра маҳсулот етиштириш талаби қўйилади. Шунингдек, юқоридаги график-

ларда экспорт ҳажмининг ўсиши барча омиллар ўзгармас бўлганда ҳамда энг 

катта ва кичик эҳтимолликлар билан ҳисобланди. Таҳлилларга кўра, сабзавот 

экспорт ҳажми 2023 йилги натижалардан камида 60 фоизга юқори бўлиши 

кутилмоқда 

ХУЛОСА 

“Мева-сабзавoтчилик тармoғини ривoжлантириш истиқбoллари” мавзуси-

даги фалсафа доктори диссертацияси бўйича олиб борилган тадқиқотлар асосида 

қуйидаги хулосаларга келинди: 

1. Истиқболни белгилаш ишларида иқтисодиёт тармоқлари ўртасидаги 

ўзаро трансформация шароитида қишлоқ хўжалигини ривожлантиришнинг 

стратегик йўналишларини аниқлаш, уларни ўзгарувчан бозор рақобатлари 

шароитига мос амалга ошириш, маҳсулотлар бозор нархларини аниқлаш ва 

бошқариш, озиқ-овқат бозоридаги баҳо сиёсати ва рақобат муҳитини чуқур 

таҳлил қилишда Марковнинг занжир моделини қўллаш истиқбол параметр-

ларини тўғри баҳолашга асос яратади.  

2. Сабзавот маҳсулотлари мисолида уларни истеъмол бозорларига 

чиқаришда иштирок этувчи хўжалик субъектларининг бозорда шаклланган нарх 

ва қўшилган қиймат занжиридаги улушлари монографик ўрганилди. Унга кўра, 

сабзавотлар чиқариладиган бозорларда улгуржи савдо воситачилари қанча кўп 

бўлса товар (маҳсулот) нархлари ҳам шунга мос равишда ўсиб боради. 

Таҳлиллар истеъмол бозорларида сотилган маҳсулотлар нархларида восита-

чилар, яъни, улгуржи савдо субъектларининг улуши юқори бўлиб, 20-25 фоизни 

ташкил этишини кўрсатди. 

3. Аҳолининг ўсишини ҳисобга олиб, озиқ-овқат таъминотини яхшилаш ва 

иқтисодиётнинг бошқа тармоқларини зарур ҳажмдаги хом ашё ресурслари билан 

тўйинтириш, республикамиз озиқ-овқат хавфсизлигини таъминлаш каби устувор 

вазифаларни тобора чекланиб бораётган суғориладиган ерлар, сув ресурслари ва 

бошқа омиллардан ресурстежамкор фойдаланиш имкониятларини баҳолаш,  

жаҳон озиқ-овқат бозоридаги талаб ва таклиф нисбатини таҳлил қилиш орқали 

маҳаллий қишлоқ хўжалик маҳсулотлари ишлаб чиқариш харажатларини 

камайтириш ва  нархларининг барқарорлигини таъминлаш масалаларига эъти-

бор қаратиш лозим.  

4. 2021 йилда қишлоқ хўжалиги ялпи маҳсулоти ҳажми 2015 йилга нисбатан 

3,7 марта ўсган ва бунда фермер, деҳқон ва томорқа хўжаликлари улушлари 

деярли мос темпда ўсган, лекин, қишлоқ хўжалиги корхоналарининг улуши 3 

мартадан кўп ошганлиги эътиборга молик. Бу тенденцияни, фикримизча, 

кейинги йилларда кооперация ва интеграция тамойилларига асосланган, ҳатто 

хорижий инвесторлар учун жозибадор бўлган, саноатлашган йирик истеъмол 

товарлари ишлаб чиқариш, экспорт қилиш, замонавий технологиялар билан 

жиҳозланган йирик қувватли корхоналарни ташкил қилиш ва ривожлантиришга 

эътиборнинг кучаяётганлиги билан изоҳлаш мумкин.  

5. Кейинги йилларда қишлоқ хўжалиги маҳсулотларини етиштириш,  

тайёрлаш, саралаш, қайта ишлаш, қадоқлаш, сақлаш ва ташиш тизимидаги 

ислоҳотлар натижасида республикамиз ЯИМида аграр соҳа улуши 28,1% ташкил 

этган. Лекин, қишлоқ хўжалигининг экспорт салоҳиятини ошириш борасида 

ҳали ҳал этилмаган муаммолар мавжудлиги, маҳсулот (товар) ишлаб чиқарувчи 

хўжалик субъектлари учун халқаро стандартлар бўйича рақамли техноло-

гияларга асосланган ахборот базаси тўлиқ шакллантирилмагани долзарб 

муаммолардан бири бўлиб қолмоқда.  

6. Иқтисодиётнинг глобаллашиш жараёни ва давлатлар ўртасидаги сиёсий 

алоқаларнинг мураккаблашиши таъсирида аксарият давлатлар қишлоқ 

хўжалиги, айниқса, озиқ-овқат маҳсулотлари бозори ва унинг сегментларидан 

мустаҳкам ўрин эгаллаш учун ўзаро рақобат қилишга мажбур. Бироқ, жаҳон 

амалиёти у ёки бу давлатнинг йирик савдо ташкилотлари билан фаолият 

юритиши даврида ҳам савдо-иқтисодий алоқалар тизимида айрим мураккаблик 

ва салбий жиҳатлар мавжудлигини кўрсатмоқда. Кутилмаган вазиятлар ўз 

навбатида йирик халқаро бозорларда рақобатнинг кучайишига олиб келиб, 

қишлоқ хўжалигини истиқболли ривожлантириш стратегиясини ўзгартиришни 

тақозо қилади.  

7. Прогноз ҳисоб-китоб натижаларининг кўрсатишича, 2023 йилда 11799,7 

минг тонна сабзавот маҳсулотлари етиштириш имконияти мавжуд бўлса, бу 

кўрсаткич 2030 йилга бориб 14934,4 минг тоннани ташкил этади ёки 2023 йилга 

нисбатан 26,6 фоиз кўп ишлаб чиқарилади. Ўсиш суръати сабзавот маҳсу-

лотларида ҳам кузатилади. Натижада нафақат республика аҳолисини маҳаллий 

маҳсулотлар билан етарли даражада таъминлаш, балки, жаҳон озиқ-овқат 

бозорларига рақобатбардош сифатли, истеъмолчилар талабларига мос экспорт-

боб мева-сабзавот ва узум маҳсулотлари етказиш ҳамда хорижий валюталар 

тушумининг барқарор ўсиши имконияти яратилади. 

